
З 8 па 11 кастрычніка 2019 года ў г. Мінску пройдзе XXIV
Беларускі энергетычны і экалагічны форум

Міністэрства энергетыкі сумесна праводзіць працу па падрыхтоўцы да правядзення 24-га
Беларускага энергетычнага і экалагічнага форуму, выставы і кангрэса "Энергетыка. Экалогія.
Энергазберажэнне. Электра". Форум пройдзе з 8 па 11 кастрычніка ў Мінску

Распараджэннем прэм'ер-міністра ад 14 мая 2019 г. № 145р створаны арганізацыйны камітэт па
падрыхтоўцы і правядзенні форуму пад старшынствам намесніка прэм'ер-міністра Ігара
Ляшэнкі. У складзе аргкамітэта прадстаўнікі Мінэнерга, Мінпрыроды, МЗС, Мінпрама,
Мінжылкамгаса, Мінтранса, Мінсувязі, Мінадукацыі, Мінбудархітэктуры, ДКНТ, Дзяржстандарту,
НАН, "Белнафтахіма", Мінгарвыканкама, БНТУ, ЗАТ "Тэхніка і камунікацыі".

Мэта мерапрыемства - прадставіць сучаснае абсталяванне і тэхналогіі для вытворчасці і
размеркавання электрычнай і цеплавой энергіі, аўтаматызаваныя сістэмы і інтэлектуальныя
сеткі, энерга- і рэсурсазберагальныя тэхналогіі ў прамысловасці, нафтахіміі, будаўніцтве,
жыллёва-камунальнай і сельскай гаспадарцы. Форум накіраваны на садзейнічанне
арганізацыям рэспублікі ў пашырэнні выпуску і выкарыстанні высокатэхналагічнай прадукцыі,
а таксама ва ўкараненні новых навукаёмістых тэхналогій і абсталявання.

Плануецца насычаная дзелавая праграма кангрэса, якая будзе ўключаць пленарныя сесіі,
канферэнцыі, семінары, круглыя сталы, прэзентацыі кампаній і іншыя мерапрыемствы.

Беларускі энергетычны і экалагічны форум праводзіцца па ініцыятыве Міністэрства энергетыкі
штогод з 1995 года. Форум прыцягвае ўвагу вядучых беларускіх і сусветных вытворцаў
абсталявання, тэхналогій і матэрыялаў і з'яўляецца адным з самых буйных па гэтай тэматыцы ў
краінах СНД і Балтыі. У 2018 годзе ў форуме прынялі ўдзел прадстаўнікі 30 краін. У выставе
ўдзельнічалі больш за 300 арганізацый, сярод якіх вядучыя прадпрыемствы энергетычнай
галіны Беларусі, а таксама вядомыя сусветныя брэнды Siemens, Schneider Electric, ABB,
"Таврида Электрик", Eaton, Bertsch, KSB, CHINT, Klinkmann і іншыя.

Па матэрыялах БелТА

